
 

 
REGULAMENTU 

 
 

Regulas pro totu sas setziones 
 

Sas òberas deven èssere imbiàdas in frommadu A4, in 
carattere Times News Roman, 12 de mannària (pro chie 
l’iscriet cun su computadore) in 8 (otto) copias e, in piusu, una 
traduscione in italianu. 
 

Sas òberas imbiàdas non deven èssere istadas mai 
imprentadas e ne premiadas in àteru cuncursu, a sa data de 
s’iscadentzia de su bandu.   
 

Su inchidore, in sa matessi setzione, no hat a poder rezzire sa 
pramma pro ater’e duos annos. 
 

Si podet cuncùrrere a piùs de una setzione. 
 

Pro dogni setzione sun previstos su primu, su ‘e duos e su ‘e tres 
premios, e, simai, àteros riconnoschimentos. 
 

Setzione Poesia «Musserradu Meridda» 
Tema impostu:  Hat a torrare su eranu 
 

Pro una poesia in sardu logudoresu o simizante, in rima, a 
tema impostu, in d’una mètrica de su connottu. 
Sos 40 (baranta) versos poden èssere superados non de meda,  
cando  l’imponet s’ischema mètricu seberadu, pro chi potat 
esser battìda a cumprimentu. 
Unu riconnoschimentu particulare hat a andare  a s’Ottava 
Bella:  (ottava reale, serràda, undighisìllabu), imbiàda a una 
de sas duas setziones de poesia. 
 

Setzione Poesia «Sevadore Bertulu» 
 

Lìbera in su tema e lìbera in s’ischema mètricu (in versos 
isoltos o in rima);  
sa poesia non devet giampare sos 40 versos. 
Sun ammissos totu sos faeddos de  Sardigna. 
 

Setzione Contos noos «Gigi Sotgia» 
 

Su contu devet esser nou, originale in su tema e finas de 
atualidade, chi non giampet sas duas cartellas in frommadu 
A4. 
Sun ammissos totu sos faeddos de Sardigna. 

 
 
 
In sa Setzione Contos noos, sa Giuria istituit unu Premiu 
Ispeciale Cortometragiu pro unu contu chi hat a esser 
seberadu cun  s’agiudu ‘e su regista oschiresu Gianni Langiu, 
chi hat a realizare poi su cortometragiu. 
 

Setzione Iscolas 
«Salvatore Farina» - mastru ‘e iscola 
 

Pro sos dischentes de s’iscola elementare sun ammissas 
òberas in poesia;  
pro sos dischentes de s’iscola media sun ammissos contos chi 
non giampen una cartella A4 e finas òberas in poesia. 
Sun ammissos totu sos faeddos de Sardigna. 
Unu Premiu Ispeciale pro elementares e medias pro 
cuncurrentes a sa sola o a classes intreas, de poder bortare in 
su faeddu de sa idda de sos dischentes unu o ambosduos 
contos chi han otentu unu premiu in su 2021, a sa ‘e 40 
Edisciones de  su Cuncursu: unu Premiu Ispeciale, de  Gino 
Farris de Nuoro, S’abba, s’àteru, su primu Premiu, de Maria 
Chiara Firinu, de Iglesias, Su profumu de s’afràbica, chi si 
poden torrare a contare traduendelu o traduendelos in 
libertade,  dae su faeddu originale.  
Si tratat de duos contos de valore antropologicu e istoricu chi 
manifestan connoschenscia de su connottu e amore a sa 
natura  e a s’identidade culturale. 
Los amus a imbiàre a sas iscolas siat in sardu che in italianu. 
Un’àteru Premiu Ispeciale a sas classes chi han a ponner in 
sestu, in su faeddu de sa idda de apartenenscia, unu 
vocabbulariu chi podet riguardare tzertos tretos de sos 
ischires umanos, pro illargare sas cumpetentzias limbistigas 
de sos piseddos. 
Sa premiascione de sos pizzinnos s’hat a fàghere in àtera die a 
banda dae sos poetas mannos. 
Pro custa Setzione s’iscadentzia est fissàda a s’agabbu de 
s’annu iscolasticu. 
 

Generalidades 
 

S’òbera devet esser sinnàda in dogni copia dae sas 
generalidades cun nùmene, sambenadu, indirizzu, n. de su 
telefono e indirizzu de sa posta elettronica.  
In sa busta manna si b’iscriet sa setzione o sas setziones a sas 
cales si cheret cuncùrrere. 

contu.gavino42@gmail.com 



 


